ТР Актаныш районы Аккүз төп гомуми белем бирү мəктəбе


Информатика, математика укытучысы: Шавалиев Дилүс Мирзасалих улы.

Аккүз – 2005 ел

Тема: Paint график редакторы кораллары: туры.

Максат: 1) Туры коралын кулланып рəсем элементларын ясау;

2) - Компьютер техникасына сак караш тәрбияләү;
- Компьютер белəн эшлəү күнекмəлəрен яхшырту;

3) Уен элементлары аша укучыларда логик фикерлəүне үстерү.

Дəрес барышы.

I. Оештыру моменты.

Укучыларның һәр дөрес җавабына йолдыз рәсемнәре бирелеп барыла, дәрес ахрында шулар нигезендә нәтиҗә ясала.

II. Белемнəрне актуальлəштерү.

а) Өй эшлəрен тикшерү;

б) Кайсы җəнлек җитми?

  (Җитмәүче рәсем)
Укучыларның һарберсенə карточкалар таратыла. Һəр укучы буш шакмакка кирəкле җəнлекне ясый. Укучылар үзара эшлəрен алышалар,  укытучы кирəкле җəнлекне магнит ярдəмендə буш шакмакка беркетеп куя, укучыларүрнəк ярдəмендə  кызыл паста белəн хаталарны төзəтəлəр.

в) Истə калдыр.

Əлеге плакат тактага беркетелə. Укучыларга буш шакмаклы карточкалар таратыла. 1 минут үткəч плакат алына һəм укучылар буш шакмакларга истə калган рəсемнəрне язалар.

Укучылар без сезнең белəн алдагы дəрестə информацияне кодлаштыруны карап киткəн идек. Əйдəгез əле бераз искə төшереп китик. 

· Нəрсə ул кодлаштыру?

· Кодлаштыруның нинди төрлəрен белəсез?
Тактага түбəндəге кодлар таблицасы эленə. Укучыларга кодлар таблицасы ярдəмендə түбəндəге сүзлəрне кодлаштырырга тəкъдим ителə.



- А,

- Л
- М
          - З
- С
- У

1. Алмаз  

2. Алсу

3. салам

4. мама

5. зал

III. Физкультминутка. «Бардым балыкка».

Бер укучы алга чыгып сөйли-сөйли хəрəкəтлəр ясый, калганнары аның артыннан кабатлыйлар.

IV. Яңа тема аңлату.

Без сезнең белəн узган дəрестə турыпочмаклык коралы ярдəмендə шакмаклар ясап саклап куйган идек, ə бүген безгə эшне дəвам итү өчен туры коралы кирəк булыр. һəм инде бүген ясый башлаган рəсемне төгəллəп буяп та куярбыз.

Алдагы дәрестә ясалган рәсем

Эш тəртибе:

1. 
[image: image5.png]


   - төймəсенə басабыз;

2. тычканның күрсəткечен шакмакның сул як аскы өлешенə төбибез һəм тычканның сул як төймəсенə баскан килеш өске урта өлешкə кадəр барабыз;

3. тычканның төймəсен җибəреп алабыз һəм кире шул урыннан уң як аскы өлешкə  __ төшəбез;

4. рəсемдəге калган турылар да шушы рəвешле сызыла;

5. рəсемне үрнəк буенча буяу һəм саклау.

                             1 нче рәсем
2 нче рәсем

                                 3 нче рәсем
4 нче рәсем

     Без көткән рәсем әзер.

5 нче рәсем

Компьютерлар артына утырганчы укучылар əйдəгез əле техника куркынычсызлыгы кагыйдəлəрен искə төшереп китик.

Укучылар белəн бергəлəп кагыйдəлəр искə төшерелə һəм укучыларга эш эшлəү тəртибе аңлатылган карточкалар таратыла, эш компьютерда дəвам ителə.

V. Өй эше. 

Укучыларга түбəндəге карточкалар таратыла. Һəр укучыга  өйдə үзенең  һəм əти-əнисенең исемен флаглар ярдəмендə кодлаштырырга тəкъдим ителə.

VI. Дəрескə йомгак.

Дəрес вакытында дөрес җавап өчен таратылган йолдызлардан чыгып билгелəр куела.  

